MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 80

L-Erbgħa, 10 ta’ Marzu, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:01 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Clayton Bartolo, Ministru għat-Turiżmu u l-Protezzjoni tal-Konsumaturi; l-Onor. Glenn Bedingfield; l-Onor. Ian Castaldi Paris; l-Onor. Alex Muscat, Segretarju Parlamentari għaċ-Ċittadinanza u l-Komunitajiet; u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 79, li saret fit-3 ta’ Marzu 2021, ġew konfermati. 

Fil-bidu tal-laqgħa ċ-Chairman irrileva li sussegwentement għal dak li kien iddeċieda l-Kumitat fil-laqgħa preċedenti, u ċioè li jgħaddi lill-Ispeaker tal-Kamra kopja tal-korrispondenza li għaddiet bejn l-Uffiċċju Nazzjonali tal-Verifika u rappreżentanti tas-soċjetà James Caterers Ltd, kien ingħata ruling fis-Seduta 436 tat-8 ta’ Marzu 2021 fejn fih l-Ispeaker iddeċieda li kien hemm prima facie każ ta’ ksur ta’ privileġġ mir-rappreżentant ta’ James Caterers Ltd. (Dok. 170)

KORRISPONDENZA

Email datata 8 ta’ Marzu 2021 mibgħuta mis-Sur Nicholas Grech rigward sparpaljar ta’ flus fl-Isptar Monte Carmeli. (Dok. 171)

Ittra datata 9 ta’ Marzu 2021, mibgħuta mill-Uffiċċju tal-Kap Eżekuttiv tal-Korporazzjoni Enemalta, li tinkludi informazzjoni mitluba mill-Kumitat fil-laqgħa preċedenti. (Dok. 172)
 
Għar-rigward tal-email mibgħuta mis-Sur Grech iċ-Chairman qal li l-Kumitat kien se jiddeċiedi l-way forward, rigward il-kontenut ta’ din l-email, fi stadju ulterjuri.

[bookmark: _Hlk66089420]KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” (Dok. 154 u 154a).

Il-Kumitat irriżuma mit-3 ta’ Marzu 2021 id-diskussjoni dwar dan ir-rapport.

Fis-2:10 p.m. is-Sur David Galea daħal fil-Kamra tal-Kumitat biex ikompli jagħti x-xhieda tiegħu bil-ġurament li kien ingħata f’laqgħa preċedenti. 

Matul ix-xhieda tiegħu s-Sur Galea ġie mitlub sabiex sal-laqgħa li jmiss tal-Kumitat jipprovdi din l-informazzjoni:

1. [bookmark: _Hlk66450172]Kopja tal-kontijiet kollha li huwa ħareġ lill-Gvern dwar servizzi li pprovda u li għalihom tħallas minn fondi pubbliċi, inkluż il-kontijiet li ħareġ lil Enemalta għal xogħol li għamel fir-rigward tal-proġett ta’ ElectroGas; 
2. Kopja tal-kontijiet li ħareġ fir-rigward ta’ xogħol li għamel rigward Vitals; 
3. Kopja tal-letter of engagement dwar dak kollu li tqabbad jagħmel ma’ ElectroGas; u 
4. Kopja tar-rapport li għamel u għadda lil Enemalta b’risposta għar-rapport maħruġ mill-Uffiċċju Nazzjonali tal-Verifika rigward il-kuntratti ma’ ElectroGas.

Fit-3:50 p.m. is-Sur Galea spiċċa jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Fit-3:52 p.m. iċ-Chairman aġġorna l-Kumitat għal data li kellha tiġi kkomunikata aktar ‘il quddiem.

